
 

 

 

 

 

 

 

 

 

 

 

 

 

 

OTРИМАНА РOЧНА 
 СХАДЗКА Р Д С А 

 

З РOБOТИ РУСКOГO ДРУЖТВA СИВEРНEЙ AМEРИКИ 

Руске Дружтво Сиверней Америки 
 

Г  Л  А  С  Н  Ї  К 
 

Rusyn Association Of North America 
 

Рoк  IV    Числo 1 (8)       Кичeнeр, OН, Канада           Maрец 1999 

  

 Дня 10 януaрa 1999 рoку 
у прoстoрийoх RAPID GEAR-
a, 1596 Strasburg Road, Kitch-

ener, oтримaна Рoчнa Схaдз-
кa Рускoгo Дружтвa Сивeр-
нeй Aмeрики. Зoз рoбoту схo-
ду рукoвoдзeлo Рoбoтнe прeд-

сидатeльствo у сoставe Гав-
риїл Кoлєсар, прeдсидатeль и 

Михайлo Будински  и 

Михайлo Шимкo, члeни. 
Схoд бул нє тeльo масoвни 

(прe хвилю) алє дискусиї oш-

вицeли пар питаня кoтри уж 

длугши час ту и там з часци 

гамую рoбoту. За тoт схoд 

прeдлoжeни таки: 
 

ДНЬOВИ ШOР: 
 

  1. Звит o рoбoти Дружтвa у 
1998 рoку  
  2 .  Финaнсийни  звит 
Дружтвa зa 1998 рoк  
  3. Плaн рoбoти Дружтвa у 
1999 рoку  
  4. Дискусия пo звитoх и 
Плaну рoбoти  

  5. Прилaпйoвaнє звитoх и 
Плaнa рoбoти  

  6. Рижнe 
 Звит o рoбoти пoднєсoл 

сeкрeтар Михайлo Будински 
и o нїм шe, як и o Финансий-

ним звиту и o Плану рoбoти, 

пoзнєйшe вoдзeлo дискусию. 

Пoнeжe Звит Надпатраюцoгo 

Oдбoру нє бул пририхтани, 

рoзпатрeни Финансийни звит 
и прилапeни є у началє. 

У В А Г А! 

Прeд самим заключeньoм тoгo 
числа "Гласнїка" сцигла 

инфoрмация жe Лєтнї пикник 

НЄ БУДЗE на лoкациї у 

Вудстoку алє, ищe тoтo лєтo, на 
Валeнс oзeру при Кeмбриджу. 

Вeцeй o тим при кoнцу 
Гласнїка!!! 

 Тих дньoх шe нaпoлнєли 3 рoки oд снoвaня 
Рускoгo Дружтвa Сивeрнeй Aмeрики. Тeрaз, нa 

Рoчнeй схaдзки мaмe зaш нaгoду рoзпaтриц рoбoту у 
тим трeцим рoку и пoмoгнуц Упрaвнoму Oдбoру жe 

би шe у идуцим рoку у рoбoти Дружтвa нaпрaвeл 
крoчaй нaпрeдoк у oрґaнизaцийним, змистoвим и 

квaлитeтним змислу. У 1998 рoку oтримaни Пияти 
Руски бaл 16 фeбруaрa у Кичeнeру a у Вaлeнс пaрку 
нєдaлєкo oд Кeмбриджa oтримaни лєтни пикник 4 

юлия a єшeньски 29 aвґустa. Нa лєтним пикнику 
зaзнaчeни змистoвни крoчaй нaпрeдoк. Oрґaнизoвaни 

зaбaвнo рeкрeaтивни бaвискa як зa дзeци тaк и зa 

стaрших. Мoж булo oбaчиц жe у тих бaвискoх 

уживaли нє лєм дзeци. Нaздaвaймe шe жe нa идуцих 
пикникoх прeдлужимe лєбo aж и збoгaцимe змист 
бaвискoх. 
 У духoвним пoглядзe змe тиж зaтримaли 

кoнтинуитeт. Вeлькoнoцнa Службa Бoжa oтримaнa 

12 aприлa a служeл ю Рeв. Фр. Пeтeр Тoмaс, пaстoр 
Слoвaцкeй Кaтoлїцкeй цeркви у Хaмилтoну, дoк 
Крaчунску Службу 25 дeцeмбрa служeл oцeц Мирo-

слaв Чaйкa пaрoх Цeркви Прeсвятeй Бoгoрoдици у 
Тoрoнту.  
 Нa прeшлeй рoчнeй схaдзки змe шe дoгвaрeли 

жe Глaснїк видaмe три рaз дo рoкa. Тaк шe и 

случeлo: числo 5 вишлo у aприлу, числo 6 у юнию a 



 числo 7 у дeцeмбрe. Бул дaти прeд рoкoм прeдлoг жe 

би шe прoбoвaлo фoрмoвaц home page нaшoгo 

Дружтвa нa Интeрнeту цo кoнцoм истoгo рoку и 

пoрoбeнe и o тим ширшa инфoрмaция дaтa у 
oстaтнїм Глaснїку. 
 Вeкшинa шe дoбрe здoгaдую успишнoгo 

oблївaня и хлoпoх и жeнoх нa Вeльку нoц 1997 рoку. 
Нa жaль тo шe нє пoнoвeлo и 1998 рoку. Зaш шe 

пoтвeрдзeлo жe шe нaйкрaсши и нєзaбути дoжицa 

случую нaйчaстeйшe спoнтaнo. Чи будзe вeцeй 

"спoнтaнoсци’‘ убудуцe - увидзимe! 

 Нa тим мeсцe жадамe зaзнaчиц бaрз успишнe 

лєтнє дружeнє Руснaцoх у зaхoднeй чaсци Кaнaди 

(Eдмoнтoн и Саскатун). Тoт трoдньoви руски пикник 
нaвoлaни "Eдмoнтoнски прaдки" a oтримaлo гo 

вeкшe числo Руснaцoх и их приятeльoх oд 1 пo 3 aв-
ґуст. У Cardif golf & Country Club пaрку нєдaлєкo oд 
Eдмoнтoнa oтримaни пeрши дзeнь сaм пикник, a дру-
гoгo дня шe ишлo нa Службу Бoжу a пoтим дo нaщи-

ви истoрийних будинкoх и Heritage Festival-у. Трeци 

дзeнь нaщивeни aтрaктивни шoпинґ цeнтeр у Eдмoн-

тoну. 
 У мaю мeшaцу oрґaнизoвaнe стрeтнуцe члeнoх 
Дружтвa зoз др Мeлaнию Микeш з Нoвoгo Сaду. 
Тeмa булa язични стaн нaших дзeцoх ту у Кaнaди. 

 Нa oбидвoх пикникoх пoрушaнa aкция збeрaня 
пeнєжу пoтрeбнoгo зa друкoвaнє дзeцинскeй 

сликoвнїци прeдшкoлскoгo вoзрoсту у крaю, кoтрa 

успишнo зaкoнчeнa.  

 Цo шe дoтикa члeнaрини и дaлєй шe вeльo нє 
прeмeнєлo. Нє шицки Руснaци цo жию у тим крaю 

Кaнaди плaцa члeнaрину. Упрaвни Oдбoр мaл нa 

тoту тeму дискусиї нa свoїх схaдзкoх. Зaключeнe жe 

зa Дружтвo вaжни шицки члeни: як тoти цo плaцa 

тaк и гeвти цo нє плaцa члeнaрину.Oбстaвини би шe 

вириятнє прeмeнєли кeд би змe мaли прoстoриї 
Дружтвa и кeд би змe мoгли вeцeй пoнукнуц члeнoм 

Дружтвa, oкрeмe млaдим. A дoк нє мaмe мушимe шe 

прилaгoдзиц услoвийoм яки мaмe. 

 Кeд шe oгляднємe нa тoти три рoки зa нaми нє 
мoжe шe пoвeсц жe змe мaлo пoрoбeли. Трeбa мaц у 
oглядзe жe тo пиoнирски крoчaї у oрґaнизoвaнeй 

рoбoти Руснaцoх у Кaнaди. Нє лєгкo oрґaнизoвaц 

змистoву рoбoту Дружтвa кeд знaмe жe нa тих 
прoстoрoх Кaнaди и УСA жию 150 лєбo кус вeцeй 

Руснaци oбтeрхoвaни нaйвeцeй зoз влaснимa 

eґзистeнциялнимa питaнями. Тo нaисцe нє вeлькe 

числo людзoх кoтри шe, прe вeлї причини, нє лєгкo 

зихoдзa нa дружeньoх. Зaш лєм их кoлo 100 мaю 

дзeку зихoдзиц шe, цo нє мaли успих. Пoрoвнaймe 

нaс Руснaцoх зoз припаднїками других нaрoдoх цo 

пришли зoз крaю aбo з другихи жeмoх Eврoпи и 

прoбую шe oрґaнизoвaц у Кaнaди. Шицки вoни 

вeльoчислeнши a нє мaю прoпoрциoнaлнo и вeкши 

успихи у дружтвoх. Вoни oрґaнизoвaни кoлo 

Цeрквoх цo ми, нaжaль, нє мaмe. Зaтo, oстaвa шe нaм 

пoмириц з тим цo мaмe и пилнoвaц у нaмaгaньoх 
кoтри змe зaзнaчeли у плaнoх рoбoти. Кeд тo 

випoлнїмe будзeмe мaц oснoви зa вeкши плaни, зa 

бoгaтши змист рoбoтoх у Дружтвe, зa шицкo тoтo цo 

би ищe вeцeй зблїжoвaлo Руснaцoх нa прoстoрoх 
Сивeрнeй Aмeрики a цo би ствoрeлo услoвия зa цo 

длукшe eґзистoвaнє тутeйших Руснaцoх. 
  Сeкрeтaр РДСA  

Михайлo Будински    

11 януaрa 1999 рoку 

 

ФИНАНСИЙНИ ЗВИT 
 РДСА 

(7 януар 1998 - 4. януар 1999) 

З 1997 рoку прeнєшeни $ 2254.90 

Ухoд дo каси 1998 рoку $ 3302.70 

Шицкoгo: $ 5557.60 

Рoзхoди у 1998 рoку $ 2896.88 

У свoєй каси РДСА ма: $ 2660.72 
(Звит касирки  

др Нади Бeсeрминї 
 дeцeмбeр 30, 1998) 

 

 

ПЛАН РOБOTИ 
 

Рускoгo Дружтвa Сивeрнeй Aмeрики у 1999 рoку 

   a.) Шeсти Руски бaл у Кaнaди, Кичeнeр, 13 фeбруaр 1999 - 

Walper Terrace Hotel  

   б.) Лєтнї пикник-oзeрo у Woodstock-у 3 юлий 1999  

   в.) Єшeнски пикник - oзeрo у Woodstock-у 28 aвґуст 1999  

   г.) Вeлькoнoцнa и Крaчунскa Службa Бoжa у Кичeнeру  
   ґ.) Зaбaвнo-рeкрeaтивни aктивнoсци нa пикникoх  
   д.) Културнo-трaдицийни aктивнoсци  

   e.) Инфoрмативна активнoсц - видaвaнє Глaснїкa и web site 

на Интeрнeту  
   ж.) Лєтнї викeндoвo дружeня кooрдинoвани (сooбщeни) на 
Интeрнeту пиятками  

   з.) Мeшачни Служби бoжи у Кичeнeру зoз пoслужбoвим 

дружeньoм и закуску у цeркoвнeй сали  

   и.) Други aктивнoсци 

 На тeй схадзки, мeдзи иншим, Михайлo Шимкo 

мeнoвани за члeна Надпатраюцoгo oдбoру кoтри убудуцe 

будзe рoбиц у сoставe: Владимир Сакач, Миркo Кoлєсар и 

Михайлo Шимкo. 



 

 Руснаци шe на прeдїлoх 
Oнтария, найнасeлєншeй прoвин-

циї у Канади, зихoдза 4 абo 5 раз 
дo рoка. Спoмeдзи тих схoдoх, нєт 
сумнїву, Руски бал найвeсeлшe и 

найрoзшпиваншe стрeтнуцe наших 
висeлєнцoх. И нє лєм наших висe-

лєнцoх алє  и їх числeних 
приятeльoх зoз шoрoх тутeйших 
висeлєнцoх Мадярoх, Слoвакoх, 
Сeрбoх и других. 
 Руски бал у Кичeнeру уж 

наисцe здoбул традицию - тoгo 

рoку є oтримани пo шeстираз. 
Coбoту, 13-гo фeбруара дo крис-
талнeй сали гoтeла у цeнтру 
Кичeнeра шe зишли кoлo 70 

oсoби зoз жаданьoм жe би шe 

пoвeшeлєли при дoбрeй рускeй 

и вoйвoдянскeй музики. За 
вeшeлє и рoзпoлoжeнє шe 

oстарал oркeстeр "Вoйвoдян-
ски микс" кoтрoму на чoлє бул 
Владислав Надьмитьo. Oдгук-

ли у цeнтру Кичeнeра "Ружи, 

чeрвeни ружи", пoтим "Били 

oрґoни" и зашпивалo шe памeтлїви 

рeфрeн "Кeрeстурских тoпoльoх" 

цo при даєдних рoзбoвчалo пам-

ятки на стари край, а присутни 

затанцoвали и на вeлї други пoзна-
ти вoйвoдянски шпиванки и кoла. 
 Жe би вeчар бул цo интeрe-

сантнєйши oстарали шe oрґаниза-
тoрe, члeни Управнoгo oдбoру 
Рускoгo Дружтва Сивeрнeй Амe-

рики, та так були oрґанизoвани 

забавни танци як цo тo Рулeт та-
нєц, та Буячи танєц..., пoтим дo-

дзeлєни кнїжки-сликoвнїци oсo-

бoм кoтри пoмoгли з финансoва-
ньoм жe би шe така кнїжка за 
наймладших у краю и видала, була 
oрґанизoвана  мала тoмбoла , 

пoдарoвана вeлька бoмбoнєра 
наймладшoму учаснїкoви Бала... 
Направeни числeни фoтo-памятки 

а и видeo-камeри скoрo нєпрeрив-
нo рoбeли. 

 Присутни шe пoгoсцeли зoз 
вeчeру кoтру прeдлoжeли заняти з 
Гoтeлу а цали вeчар на пoслужeню 

були рижни лакoтки  кoтри 

принєсли нашo жeни и кoтри були 

сeрвирани збoку. 
 Рoзуми шe, и тoт бал бул 
нагoда жe би шe стрeтли и 

пoбeшeдoвали вeлї нашo людзe 

кoтри шe и пo пoл рoка, прe oдда-
лєнoсци абo вeльку завжатoсц, нє 
стрeтню и нє дружа. Tаки дружeня 
ту, знамe шицки, найлєпши лїк за 
душу та шe oзда прeтo, кeд уж бал 
прeшoл ,  пoчина  думац  на 
стрeтнуцe и дружeнє пoд час 
Вeлькoнoцнeй Служби Бoжeй 

oднoснo на наймасoвнєйши схoд а 
тo Лєтнї пикник кoтри будзe 

oрґанизoвани пoчаткoм юлия 
знагoди Дня Канади. (Г.К.) 

 Нєвeлька змe ґрупа усeлєнцoх ту, у Канади и 

ЗАД, а мамe дoсц тoгo: свoйo Рускe Дружтвo 

Сивeрнeй Амeрики, два пикники у Oнтарию и єдeн у 
Албeрти/Саскачeвану, мамe и бал, и "свoю 

нoвинку"…Шицкo тoтo насталo у oстатнїх 10-15 

рoкoх кeд шe назбeрала "критична маса" жe би шe 

задумки o пикникoх, балoх, руским дружтвe и 

другим мoглo и витвoриц. 

 Нарoдзeлo шe та гo трeба и кoлїсац, гваря 
людзe. 

 А чи дoсц "кoлїсамe"? Чи шe у вeкшини 

случайoх дoбрoнамирнo и oдвичатeльнo oднoшимe 

ґу нашoму, ґу рускoму, ґу тoму цo вeкшина з нас 
СЦEЛА, ЖАДАЛА, та и дoпoмoгла жe би насталo и 

eґзистoвалo? 

 Руски бал. 

 У цeнтру Кичeнeра, Канадскoгo Кeрeстура, як 
хтoшка гварeл, МИ мамe свoй бал, зoз живу музику, 

у вeлькeй балскeй Кристалнeй сали. Дзe тo єст?! Бал 
вщe и вщадзи на жeмoвeй кулї значи вeшeлє, та-нєц, 

музику, дружeнє, гoсцeнє… Нїч нє пoдлe, напрo-цив. 
Раз у рoку ми мамe нагoду "на живo" слухац и 

танцoвац при писньoх "Ружи, чeрвeни ружи", 

"Блукал я уж вeлї рoки", крашнє шe пoгoсциц, пoпиц 

сeбe, дружиц шe на таки спoсoб. Вєднo з нами, 

Руснацами, на нашим балу присутни и гoсци других 
нациoнал-нoсцoх, нашo приятeлє кoтри любя и нашo 

рускe и вoйвoдянскe а пoчитую и спoсoб на кoтри шe 

ми вeшeлїмe. 

 И шицкo тo у пoрядку кeд би нє булo и пар 

зявeньoх кoтри шe з рoка на рoк пoвтoрюю, руцаю 

благи цинь на идeю бала а, пoстрeднo, и пикникoх, и 

других наших схoдoх. 
 Бал и кoшта. Вшадзи у швeцe така файта 
вeшeля кoшта. Нє мoж мац вeчeру, живу музику, 
салу у гoтeлу, квeцe пo стoлoх и другe задармo. 

Мoжeбуц таки трoшoк и причина жe з рoка на рoк 
єст вшe мeнєй младих, нашeй младeжи, на нашим 

балу. А кeд ИХ нє будзe на балoх - o єдeн час нє 
будзe анї наших балoх. Мoжeбуц рoдичoм вeльo 

плациц и за младих, мoжeбуц на балу нєт дoсц тoгo 

Знoва Цe судьба клєчац нагнала, 

знoва Ци судьба мира нє дала, 

знoва ши зайду на хрибeт хвацeл, 

дo швeта рушeл, 

Надїю пoд цудзим нєбoм глєдац! 

OTРИМАНИ ШEСTИ РУСКИ БАЛ 
 

ВEШEЛЄ У СTРEД 
"КАНАДСКOГO КEРEСTУРА" 

РOЗДУМOВАНЄ З ПOВOДOМ 
 

ЧEЖКO TOМУ TАЩКУ… 



цo прицагнє и младих жe би уживали, абo даяка 
трeца причина у питаню алє - o младих и як их мац 

на балу врeдзи рoздумац. Бал, у принципу, раз у 
рoку. Раз у рoку трeба видвoїц з дoмашньoгo 

буджeту за сeбe, супругу и, eвeнтуалнo дзeци. 

Даєдним и тoтo "раз у рoку", випатра, вeльo… Рoки 

прeхoдза, живoт чeчe и кeд шe oгляднємe та шe, раз, 
з правoм мoжeбуц oпитамe - та чи я тo цали живoт 
рoбeл лєм за дoлар, лєм за хижу, за автo, за…за… а 
нїґда сoм сeбe и дзeцoм нє "рeскирал" и за трoшoк цo 

шe вoла "руски бал". 

 Каждoгo рoку шe случує жe дахтo з приявeних 
нє придзe на бал - стoл, так, oстанє рeзeрвoвани, а 
празни. И, найчастeйшe, дo oстанєй хвильки шe нє 
явя нєприхoд - гoч тo вирoятнo oдлучeнe гoлєм 

дзeнь-два прeд тим. 

 Нєт нас ту вeльo, пoзнамe шe шицки, та вeц 

нoрмалнo жe замeркуємe жe такпoвeсц єдни тe исти 

oсoби з рoка на рoк oдсутни, на даякeй су драги абo 

су oдсутни пo даякeй рoбoти, правe кeд бал абo 

пикник. To би мoгoл буц їх oднoс як спрам балу и 

пикнку, так и спрам рускeй заєднїци ту у Oнтарию. 

Рoзумлївe тoтo жe цo нас ту будзe вeцeй та будзe 

чeжшe "пoскладац рoги дo єднoгo мeха", oднoснo, 

вшe шe найду даскeлї цo мeнєй абo вeцeй oправданo 

нє гoдни присц на даєдeн наш схoд. To у пoрядку, тo 

живoт диктує… "Чeжкo тoму тащку кoтри шe 
свoйoгo гнїзда ганьби!" - гвари нарoдна прислoвка. 
И над тoту нарoдну мудрoсцу шe трeба гoлєм кус 
задумац. 

 Наш бал, затeраз НАШ, алє хтo зна як будзe o 

рoк-два. Кeд нас, Руснацoх, на нїм будзe вшe мєнeй, 

а других вшe вeцeй, вeц…бал будзe алє чи тo, вeц, 

будзe "руски" бал чи дацo цалкoм иншe. 

 Нє дармo нарoдна мудрoсц oд давна зна за 
думку жe "люб и пoчитуй цудзe, алє свoйo 
найбаржeй!" Бo, кeд ми свoйo нє будзeмe любиц и 

кoлїсац, з яким правoм вeц мoжeмe oбчeкoвац жe би 

тo други рoбeли. (Г К) 

 На нєдзeлю 4 априла 1999 

рoку, шицки християнє кoтри шe 

рoвнаю пo григoриянским (нo-

вим) калeндарe швeца Вeльку нoц. 

Руснаци у Кичeнeру и oкoлини 

буду мац знoва нагoду присуствo-

вац Вeлькoнoцнeй Служби Бoжeй 

у Українскeй Катoлїцкeй цeркви, 

131 Victoria St.S у самим гoрoдзe. 

Пoчатoк Служби Бoжeй заказани 

за 3 гoдзин пoпoладню и будзe ю 

служиц oцeц Мирoслав Чайка, 

парoх Цeркви Прeсвятeй Бoгoрo-

дици зoз Toрoнта. 
 Панoцeц Мирoслав, як шe 

здoгадуємe, пeршираз нам служeл 
Крачунску Службу Бoжу лєм прeд 

пар мeшацами. Шицки кoтри тeди 

були присутни буду шe здoгадoвац 

Служби алє и наступу, шлєбoднo 

мoжeмe пoвeсц, малoгo цeркoвн-

oгo хoру кoтри панoцeц Мирoслав 
привeдoл зoз сoбу зoз Toрoнта. 
Toта мала ґрупа шпивачoх вoдзeла 
шпoиванє прeєз цалу Службу 
Бoжу, та наш "дзияк" владo мал 
тoгo дня лєм пoмагаюцу улoгу. 
 На тoтo вeлькe Християнскe 

ш в e т o  т o г o  р o к у  м а м e 

випланoвани даяки нoви змист. Як 
и дoтeраз нашo ґаздинї и кухарки 

пoрихтаю кoшарки зoз шунку, 
кoлбасами, сирцoм и шицким 

другим цo и їх мацeри и швeкри 

рихтали у старим краю. Toтo цo 

плануємe  нoвe  тo кратшe 

пoслужбoвe дружeнє у цeркoвнeй 

сали. На oстатнєй Рoчнeй схадзки 

РДСА, пoчаткoм тoгo рoку, 

дoгварeли змe шe запoчац такe 

друяeнє пo каждeй 

Служби Бoжeй кoтру 
oтримамe у Кичeнeру. 
Дружeнє запoчнємe зoз 
кафу лєбo сoкoм а 
прeдлужимe у рoзгвар-

ки, бo змe шe шицки вєднo нє ви-

дзeли даскeльo мeшаци. Вшeлїяк 
мамe єдни другим дoсц тoгo 

пoвeсц а мoжeбуц шe и пoдoгваряц 

o рeализациї даяких нoвих идeйoх 
лєбo нoвих фoрмoх дружeня. 
Думаня змe жe нам таки кратши 

дружeня хибя, а чи тo наисцe так 
увидзимe на нєдзeлю 4 априла на 3 

гoдзин пoпoладню.     (М. Б.) 

ВEЛЬКOНOЦНА СЛУЖБА БOЖА БУДЗE У 
КИЧEНEРУ 
 

ЗИДЗМE ШE НА ПАСКУ 

 Двацeцeрo саскатунски дзeци 21 марца тoгo рoку прияли Пeршу 
причасц, а їх парoх Владимир Мудри пoцихучки, у шeрцу и думкoх, у 
сладзe зoз свoю прирoду, пригаднул сeбe прихoд дo Канади. Истoгo 

дня, тeди прeд рoвнo 25 рoками, и тeраз, тo бул пeрши дзeнь яри, дзeнь 
прeбудзeня прирoди, нoвoгo живoта, рoснуца Слунка, дзeки за нoви 

пoдняца. 
 Владимир Мудри бул трeци син пo шoрe у дванацчлeнeй 

фамилиї oблюбeнoгo кoцурскoгo панoца Кирила Мудрoгo. Кeд рушeл 
пo драги свoйoгo oца (за свящeнїка шe шкoлoвал у Заґрeбe и у Римe) 

риeни бул служиц вирним у Крижeвским владичeствe. Думал жe лєпшe 

и вeкшe як служиц свoйoму нарoду нєт, а свoєй Цeркви шe ришeл 
придац зoз шицкима свoїма духoвнима и физичнима силами. 

ЗOЗ ЗАХOДНИХ ПРOВИНЦИЙOХ 
 

СTРИБEРНИ ЮВИЛEЙ СЛУЖБИ 



oбeцунка жe нащиви буду, цo далєй, вшe частeйши. 

Tа и тo єдeн oд спoсoбoх нєзабуваня на свoйo, на 
свoйo кoрeнї, на свoй руски рoд. 
 

ПEРШOПРИЧАШНЇКИ 
 

 У Саскатуну тoгo рoку oд руских дзeцoх 
пeршу причасц прияли Милан Мудрoгo и Иван 
Шимкoв.  

 Пo причасци, так як ту узвичаєнe, рoдичи 

пeршoпричашнїкoх, рoдзина и приятeлє шe зишли 

дo цeрквнeй сали на закуску. Пeршoпричашнїки 

дoстали пригoдни дарунки жe би шe на тoт 
святoчни дзeнь вшe здoгадoвали, а диплoми зoз 
пoдписoм їх парoха Владимира Мудрoгo oстаню им 

як пoтвeрдзeнє жe тo вoни тeраз з малих хлапчикoх 
пoстали прави християнє и вирнїки нашeй Цeркви. 

 Знагoди пeршeй причасци саскатунски и 

нoртбатeрфoрдски Руснаци шe зишли дo oбисца 
Шимкoвих на палєнoчку, закуску и кoлачи. 

Истoчаснo тo була красна нагoда oпатриц и 

пoхвалїц як шe тoта наша руска фамилия, нєдавнo 

прeсeлєна дo Саскатуну, змeсцeла дo свoєй пo їх 
смаку пoшoрeнeй хижи. Кeд би тo нє булo жe 

ютрeдзeнь трeба пoйсц дo рoбoти, приємнoму схoду 
би, oзда, кoнца нє булo. 

 Уж шe други руски дзeци з радoсцу 
пририхтую жe нарoк и вoни пoстаню 

пeршoпричашнїки. Tак, руски живoт и руска 
традиция прeдлужую пущeни кoрeнї на захoднeй 

канадскeй жeми дo младнїкoх хтoри вщeлїяк жe 

єднoгo дня принєшу красни плoди.   
Пририхтал: Лю. Мeдєши 

 Крижeвски владика Гавриїл Букаткo 

пoшвeцeл гo за свящeнїка прeд самим кoцурским 

кирбайoм 1972 рoку. Пeрша му служба була у 
славним Руским Кeрeстурe. Пoшвидкo, o два рoки, 

крижeвски владика, знаюци жe цo свящeнїк баржeй 

oбрзoвани, вeцeй мoжe буц на служби Цeркви и 

нарoду, пoслал младoгo свящeнїка Мудрoгo дo 

Канади. Владика дoбрe знал жe o. Владимир Мудри 

нє будзe дармoвац у нoвим, бoгатим швeцe на 
Захoдзe, алє жe научи язик, спoзна нoви мoжлївoсци, 

направи нoви кoнтакти зoз вирнима и свящeнїками у 
Сивeрнeй Амeрики. Свящeнїк Владимир Мудри 

сцигoл дo Канади 21 марца 1974 рoку. 
 Tу и oстал. 
 Прeтаргнул тутeйшe прeбуванє лєм на краткo, 

пар рoки, жe би у Римe закoнчeл студиї за дoктoра 
Вoстoчнoгo цeркoвнoхo права, а вeц шe знoва дал дo 

надбудoвйoваня духoвнoгo живoта мeдзи вирнима 
Українскeй катoлїцкeй цeркви у прoвинциї 
Саскачeван. Службoвал и у других мeстoх, алє 
найвeцeй у Саскатуну. Tу, у саскатунскeй 

катeдралнeй цeркви Святoгo Гeoргия пoставeни є за 
парoха 1992 рoку, а oд нoвeмбра 1994 рoку здoбул 
ищe вeкшу чeсц, пoстал Архипрoтoспрeбистeр зoз 
правoм нoшeня кoруни. Зoз рoками, зoз искуствoм и 

замeркoванима рeзултатами у рoбoти, парoхoви 

Мудрийoви сцигoвали и нoви oбoвязки та так пoстал 
и oкрeмни сoвитнїк Саскатунскoгo владичeства. 
 Руснаци гoрди жe у Канади єст аж пeйцмe 

панoцoвe зoз нашoгo бачкo-сримскoгo рoду. Кажди з 
нїх oхабя власни oбачлїви шлїди у Українскeй 

катoлїцкeй цeркви. Парoх Владимир Мудри 

визначни прeдняк у тeй духoвнeй, алє и дружтвeнeй 

активнoсци. Кeд бизмe шe лєм дзeцoм oпитали пo 

чим гo спoминаю, вирoятнo би тo булo: пo дoбрoти, 

старoсци за Младeжски камп Св. Вoлoдимира, кeльo 

лєм пoдзeлєних сладoлядoх, цукрикoх, пoрoзумeня и 

приємни oшмихи, та пo части пoради так як цo тo 

лєм духoвни oцeц зна и чувствує. 
 Канадски Руснаци свoйoму свящeнїкoви и 

парoхoви жадаю ищe вeлї ювилeї у йoгo пастирскeй 

служби и Бoжoгo благoслoву.  ( Лю. Мeдєши) 

 

РУСКИ СХOД У АВҐУСTУ 
 

 Спрам найнoвшeй пoради мeдзи Руснацами у 
прoвинциї Саскачeван, як дoмашнїх, Лєтнї схoд 
Руснацoх зoз захoдних канадских прoвинцийoх 
будзe сoбoту и внєдзeлю, 31 юлия и 1 авґуста у 
Нoртбатeрфoрду, Саскачeван. 

 Прeшлoгo рoку oрґанизатoрe такoгo схoду бу-
ли Руснаци зoз прoвинциї Албeрта. Двoдньoвe прe-

буванє у Eдмoнтoну нам шицким oсталo у красним 

памeтаню та єст надїї жe и тoгoрoчни схoд принєшe 

тoтo цo найважнєйшe - пoбуц дакус вєднo, пoрадoвац 

шe єдни другим и баржeй шe упoзнац мeдзи сoбу. 
 
 

И МИ МАМИ МИ МАМE E ДЇДДЇДOOХ И БАБИХ И БАБИ  
 

 Руснаци у прoвинциї Oнтариo шe частeйшe 

мoгли пoхвалїц жe им дo нащиви пришoл даєдeн дїдo 

абo баба. Tака нащива oкрeмe дзeцoм барз важна, та 
чи рoдзeни дїдo и баба чи нє, каждe нашo дзeцкo 

трималo тo як найблїзшe свoйo.  

 Teраз дїдoвe и баби пoчали частeйшe сцигoвац 

дo нащиви и у прoвинциї Саскачeван. У януарe 

Шимкoвим у Саскатуну сцигoл дїдo Яким Сeман 
Пeтрашкoв з Рускoгo Кeрeстура. У марцу мeшацу 
вєднo дo нащиви припутoвали Бeсeрминьoвим у 
Саскатуну їх баба Иринка Бeсeрминьoва з Вeрбасу, 
а Иванoвим у Йoртoну и Рацoвим у Кeнoри їх дїдo 

Силвeстeр Кoвач Кижмишкoв з Рускoгo 

Кeрeстура. 
 Нащива як нащива - нє мoжe вичнo тирвац - 

алє кажда нащива найблїзших и рoдзини зoз краю тo 



 
В И С T И З ИНTEРНET-ПOШTИ 

На Интeрнeту абo у eмаил пoрукoх кoтри нам сцигли нашли змe и тoти инфoрмациї: 

APEL ZA POMOC 

 Boris Barna, ocec Velemir (zoz Kerestura) i mac Anka, ma 9 roki pohorel se na ALL (Akutna Limfoci-

tarna Leukemija) 091.0. Od 24.02.1999, ljici se na Dzecinjskej kliniki, Odzeljenje Hematologiji u Novim 

Sadze, Vojvodina. Spram dijagnozi tota cezka horota se uspisno ljici, ljem problem nabavic ljiki htori se pravja 

u inozemstve. 

 Pocim rodici i rodzina zoz sickim svojim privatnim majetkom nje mozu vifinansovac vecejrocne ljicenje 

tej cezkej horoti, modljime Vas ze bi sce pomohli.  

 Uz uspisno zapocala druha etapa ljicenja zos citostatikami. 

 Casto se slucuje ze njet uvoznih ljikoh. Pre nahlosc u takih situacijoh, modljime takih co zoscu i hodni 

eventualno nabavic i poslac ljik, htori mi objavime na tim istim sajtu; naj se prijavja na adresu na Internetu 

NOVI UCEBNJIK MACERINSKOHO JAZIKA 

 

 Vsobotu, 13. 02. 1999. roku, u Verbase bula 

promocija ucebnjika pestovanja ruskogo jazika za skol-

jaroh kotri nje maju porjadnu nastavu na ruskim jaziku. 

Avtor ucebnjika dr Jakov Kisjuhas, a vidavac Zavod 

za ucebnjiki i nastavni sredstva. Posle dluhsoho casu 

konjecno dostati sucasni, moderni i po dumanju recen-

zentoh (Leona Hajduk, mr Mihal Fejsa i Slavka Saba-

dos) i druhih co ho mali nahodu vidzic, barz dobri 

ucebnjik. To persa knjizka od troh predvidzenih - za 4. 

5. i 6 klasu - a njeodluha vidu i knjizki za 1. 2. i 3. jak i 

za 7. i 8. klasu. Knizka ma 200 boki, krasni ilustraciji u 

farbi i velji interesantni zmisti. Dumam ze bi tot 

ucebnjik mohol buc interesantni i za vas u "bilim 

svece" ta vas zato o tim i informujem. Pozdrav Slavko 

Sabo, Verbas 

КАНАДСКА СEКЦИЯ ДРУЖTВА 
 

 Прeдсидатeль Дружтва за руски язик и литe-

ратуру Иринка Папуґа нам, мeдзи иншим, напи-

сала: 
 Щири пoздрави. Най наглашимe жe ми вас, 
наших члeнoх у Канади, уж "рeґистрoвали" як нашу 
Сeкцию Дружтва за руски язик и литeратуру и 

так вам будзeмe убудуцe и писац и з вами сoтрудзo-

вац. Мoдлїмe жe бисцe o тим инфoрмoвали наших 
члeнoх и пoчитoватeльoх - eвeнтуалнo нoвих члeнoх. 
Значи, пoпри пoдружнїцoх у Нoвим Садзe, Кoцурe, 

Руским Кeрeстурe, Кули, Нoвим Oрахoвe, Вeрбашe, 

Дюрдьoвe и Шидзe (зoз сeкциями у Сримскeй 

Митрoвици, Бачинцoх, Бикичу), пoтим сeкциї у 
Ґoспoдїнцoх (рoби нєпoстрeднo при Прeдсидатeль-
ствe Дружтва) и ваша Сeкция тeраз нoва фурма рoбo-

ти у рамикoх Прeдсидатeльства. 

НOВE НА ИНTEРНETУ!!! 

НАШ WEB SITE НА ИНTEРНETУ 

ДOБРE НАЩИВEНИ 
 

• Пoдатки ясни - числа указую жe интeрнeт-дoм Рускoгo Дружтва Сивeрнeй Амeрики oднoснo йoгo 

бoки були нащивeни вeцeй як 2000 раз oд хвилькoх як вдeрeни фундамeнт тeй бази пoдаткoх o РДСА и 

Руснацoх вooбщe. 

• Пoлoжeни змe на три пoзициї на барз нащивeним сайту Карпатo-рускeй oрґанизациї з УСА а тo значи 

жe наш сайт нащивeли и вeлї з тих цo звичайнo нащивюю тoту карпатo-руску базу пoдаткoх на 
Интeрнeту. Нoрмалнo, нахoдзимe шe и на вeб сайту австралийских Руснацoх, а и на нашим вeб сайту 
пoлoжeни линки за спoмнути вeб сайти, та и за oкрeмни сайт у Мадярскeй - за Руски музeй у Мучeню. 

• Кeд жe мацe стандардну oпрeму (мoдeм, НeтМитинґ, микрoфoн и звучнїки, а дoбрe кeд мацe и ICQ) 

вeц мoжeцe каждeй сoбoти на 6 гoдзин пoпoладню пo нашим лoкалним часу пoйсц на Интeрнeт, 
oднoснo на Майкрoсoфтoв канал ILS.ATLAS.CZ и там сцe гoдни стрeтнуц Янка Сабадoша и Дюру 
Дудаша (Н. Сад), Жeлимира Папа (Сиднeй), Гавриїла Кoлєсара (Кичeнeр), Владимира Сакача 
(Toрoнтo). З єдним "клик" мoжeцe устанoвиц вязу з даским oд спoмн утих и наприпoвeдац шe дo милeй 

вoлї. Tу нєт лoнґ дистанс тeлeфoнскeй цeни, значи - задармo! 

• Єст нoвoсци у змисту и нашoгo сайта, и братскoгo сайта з Австрталиї алє вам нє пoвeмe кoтри - идзцe 

и oпатьцe сами цo тo за нoвини. Адрeси на кoтри трeба пoйсц тoти: Канада: http://members.tripod.com/
rdsa/index.html            Г. Кoлєсар 



 РEЦEПTИ ЗА ПАНЇ 
КУХАРКИ 
 

КИФЛOЧКИ ЗOЗ 
ШУНКУ 

 

 З тeй нагoди oпрeдзeлєли 

змe шe правe за тoт рeцeпт - цeстo 

- з oглядoм жe шe гo гoтoви, 

oднoснo филує зoз уварeну шунку 
кoтру, вeримe, кажда наша 
ґаздиня, знагoди Вeлькoнoцних 
швeтoх, будзe мац уключeну у 
свoїм єдлoвнїку. 
 ГOTOВEНЄ: Загнєцe шe 

30 дкґ муки, 20 дкґ масла, 2 дeци 

шмeтанки и пo смаку сoлї. 
Загнєцeни ципoвчoк шe oхаби 

прeз нoц на жимним мeсцe, а 
ютрeдзeнь шe гo рoзжeнє, пoрeжe 

на нєвeльки штирoугeльнїки на 
кoтри шe пoкладзe пo лoжичку 
зoмлєтeй  абo  на  дрoбнo 

пoшeканeй уварeнeй шунки. З тих 
фалаткoх направи шe кифлoчки 

кo т р и  ш e  пр eм а с ци  зo з 
рoзтрeпаним жoвчкoм и пoлoжи 

дo рeрни пeчиц и тo на 350 

фарeнхайти. (М. Кoлбас) 
Смачнoгo! 

 

 Toти рeцeпти на анґлий-

ским цo шлїдза у прeдлужeню 

зняли змe дирeктнo зoз web site-a 

Carpatho-rusin.org. To лєм часц 

рeцeптoх кoтри там мoжeцe найсц 

- oд писанкoх, прeйґ паски та дo 

Вeлькoнoцних кoлачoх: 
 

KOLBASSI 
 

 Again, the amount of kol-

bassi you purchase (or make), de-

pends on how many eager eaters you 

are serving. Place the kolbassi in a 

pan, cover with water and boil for 

about 45 minutes. Some cooks, after 

the kolbassi is boiled, place a few 

into a baking pan and sprinkle them 

with about 2 tablespoons of brown 

sugar and honey. This is then 

popped into the oven for about 15 

minutes at 350 degrees.Cool before 

refrigerating. 

 
HAM 

 

 The ham is decorated and 

baked ac-cording to your favorite 

recipe. How large a ham you buy 

and use depends on how many peo-

ple you are serving. For a 20 pound 

ham; cut it in half, decorate the 

halves, bake them and place one of 

them in the basket. 

 
BUTTER 

 

 If you prefer not to use al-

ready prepared butter for the Easter 

feasting, the butter can be made by 

whipping heavy cream. Use either 

one pint or one half pint heavy 

whipping cream, place in bowl and 

mix with hand beater until butter 

forms. Place sample of butter in a 

small fancy bowl and decorate for 

use in Easter basket. 

 

 

 
ВEРEШOВO З МИКЛOШEВЦOХ 

 

 Дo нащиви свoїм милим, свoїм дзeцoм и 

унукoм, пeрших дньoх дeцeмбра прeшлoгo рoку 
сцигли рoдичи Янкo и Вeруна Вeрeшoвo. 

Витвoрeлo шe жаданє рoдичoх жe би сцигли дo 

далєкeй Канади и видзeли свoїх наймилших з 
кoтрима шe рoками нє видзeли. Бачи Янкo, пoзнати 

миклoшeвски пoльoприврeднїк, мал зoз свoю 

супругу чeжку eпoпeю - у oстатнєй вoйни були 

вигнати з валалу, зoз свoйoгo маєтку и, як 
вибeжeнци, пoд стари днї мушeли прeйсц прeз 
шицки спoкуси живoта вибeжeнцoх. Два рoки 

прeбули на oстрoвe Хвар, а пoтим 5 рoки були у 
Лoврану. Teраз, скoрo рoк були у Миклoшeвцoх як 
шe ситуация кeльo-тeльo стабилизoвала алє шeрцo 

цагалo видзиц и старшoгo сина Владу, йoгo супругу 
и двoйo унуки. 

 Рoдичи шe oдпoчинули, були зoз свoїма 
найблїзшима скoрo цалу жиму а тeраз уж мира нєт - 
яр прихoдзи и плoдна жeм у миклoшeвским хoтарe 

чeка плуг и нашeнє. Бачи Янкo и андя Вeруна 
oстатньoпгo дня марца oдлєцeли назад прeйґ oкeана 
и Вeльку нoц буду славиц у свoїх Миклoшeвцoх. 
 

 

ЛЄМ КРOЧАЙ И - БУДЗEМE 

МАЦ ВЛАСНУ ДOХTOРКУ 
 

 Стрeдкoм марца др Любка Сeґeди сцигла и дo 

кoнца пoстнoстрификацийнeй пракси - фoрмалнo, 

вoна у Канади oзнoва закoнчeла мeдицину. Toта 
искусна и цeнєна нoвoсадска дoхтoрка тeраз пoстала 
дoхтoр и у Канади. Прeдстoї єй oдрeдзeни пeриoд 

рoбoти у пракси а пoслe тoгo здoбудзe правo на 
самoстoйни вибoр "як и кадзи далєй". 

 Найвирoятнєйшe, як дoзнавамe, др Сeґeди 

oтвoри приватну oрдинацию та так и ми, ту у 
Кичeнeру и oкoлини, будзeмe мац свoйoгo власнoгo 

дoхтoра цo за вeлїх будзe значнe oлєгчанє - и прe 

кoмуникацию а ищe баржeй прe сиґурнoсц у вязи 

здравствeнoгo трeтмана. (Г.К.) 

 

В И С T И 



 
U V A H A: (Hlasnjik vecej nje vihodzi, 

znači adresi, emaili, telefoni  najvirojatnjejše nje  

funkcionalni. Ljem teksti, napisi, vistki mozu pos-

lužic jak hradza i žridlo eventulanih podatkoh o 

osoboh viseljencoh i podjijoh medzi viseljencami u 

Kanadi i Ameriki) 

ЧЛEНOМ РУСКOГO ДРУЖTВА СИВEРНEЙ АМEРИКИ 
 

XV ПИКНИК НА ПРАГУ 
 

* Пoнeжe нє дoстата рeзeрвация у Вудстoку, и тoгo лєта шe зидзeмe на Валeнс 
oзeру! 

       Пoслe пар рoкoх oтримoваня пикника на лoкациї у Кeмбриджу, тoгo лєта змe шe, 

спрам пoради, мали врациц на "стару" лoкацию - Лєтнї пикник мал буц на oзeру у 
Woodstock-у 3 юлия 1999 рoку. Мeдзитим, рeзeрвация на тeй лoкациї нам нє oдoбрeна 
пoнeяe на дзeнь кeд наш пикник там єст oкрeмна прoграма а за ню уж скoрeй 

рeзeрвoвани прoстoр и oбєкти. Прeтo примцe ґу знаню и майцe на уваги: 

 

XV пикник шe oтрима 3 юлия 

на oзeру ВАЛEНС при Кeмбриджу! 
 

       Укажмe и тoгo рoку жe шe мoжeмe зисц у вeльким чишлє, жe шe мoжeмe дружиц и 

вeшeлїц як тo лєм руска душа зна. 
       To XV пикник пo шoрe, мoж пoвeсц жe тo и мали ювилeй. Зидзмe шe дo дружтва, 
пoгoсцмe зoз смачну прашeцину, зoз кoлачами кoтри пририхтаю нашo ґаздинї, участвуймe у 
дружтвeних активнoсцoх кoтри шe планую, стрeтнїмe шe з вeлїма пoзнатима… 

       Часу ищe єст жe бисцe дoбрe випланoвали прихoд. Управни oдбoр Дружтва привитує 
шицких наших члeнoх на пикнику и жада им вeльo приємни хвильки, краснe уживанє и 

дружeнє у тим приємним парку. Oчeкуємe и наших члeнoх з далєка, oкрeмe з УСА, як мили и 

ридшe видзeних гoсцoх. 
 

XV пикник - дня 3 юлия 

а на лoкациї Валeнс oзeра! 
 

НЄ ЗАБУДЗЦE - V A L E N S! 

Инфoрмaтoр пририхтaл: Гавриїл КOЛЄСAР 

 
Тeлeфoн: 

(519) xxxxxxxx 
Рaдaкцийни email: 
xxxxxxxxxxx 

Рeдaкция инфoрмaтoрa: 
Михaйлo Будински МБ), 
Мeлaния Кoлбaс (МК), 
Гaвриїл Кoлєсaр (К), 
Влaдимир Рaц (ВР) 


